
3. Alfontso Martinez Lizarduikoa :  
   Euskara historiaurreko Europaren hizkuntza 
 

 
 
1945. urtean jaioa, Donostian. Ingeniaritzan Doktoretza 1985an lortzen du. 
Hogeitazazpi urterekin euskara ikasten hasten da. Gero unibertsitatean 
sartu eta euskaraz lehenengo aldiz “Estatistika”ko liburua argitara ematen 
du.  
 
Filosofia fakultatean hasten da lehenengo klaseak euskaraz ematen. 
Gipuzkoako campusean sortzen den lehenengo titularitate elebiduna 
lortzen du 1988. urtean, Zientziaren Filosofiako departamentuko irakasle 
titular bihurtuz.  
 
Hortik aurrera ondoko ikastarlo hauetan espezializatu egiten da: 
Kosmologia erlatibista, Zientziaren Filosofia eta Etnozientziak Euskal 
Herrian.  
 
Argitalpen  ugaria sortu ditu eta aipamen bereziak merezi izan dituzte 
euskal kulturaz egindako ondoko ekarpenek: 
 
 - Euskal Zibilizazioa: Gure herriaren sustraien bila. (1998) 
 - Euskaldunen kolore-unibertsoa (Txema Preziadorekin batera). (2003) 
 - Hikuntzaren Bihotzean: Euskal onomatopeiaren hiztegia (Sarrera 
orokorra antropologia estrukturalaren ikuspuntutik aztertuta. Hiztegia Iraide 
Ibarretxe hizkuntzalariena da). (2006) 
 - Euskaldunen jatorria populazioen genetikaren argitan. (2007) 
 - Mariren erradiografia: euskal inkontziente kolektiboaz. (Horretan Jon 
Baltzak kolaboratu egin du). (2007) 
 - Antzinako euskaldunen euskal matematikak, auzolanean prestatzen ari 
da eta 2008.ean argitaratuko da. 
 - Horretaz gain hamaika hitzaldi eman ditu Euskal Herrian zehar eta 
Euskal Herriko egunkari anitzetan nahiz aldizkarietan ehundik gorako 
artikuluak idatzi ditu.   

1. GLAZAZIOAREN GARAIKO PALEOLITIKOA 
 
 

 
 
 
 
 

2. STRENGEN TAULAK ETA BESTE ODOLAZTERKETA BATZUEK EUSKAL HERRIA 
EUROPAKO JATORRIZKO (ABORIGEN) HERRITZAT DEFINITZEN  DUTE 
 
Streng ikertzaile finlandiarrak 1935ean monografia bat eman zuen argitara Med. Funicas-
Duodecim Soz. Aktan. non A, B eta O taldeen banaketa adierazten den planetako hainbat 
populazioarako. 
 
Populazio horien artean Euskal Herrikoa agertzen zen, eta ikerketa haren emaitzak 
euskaldunak modan jarri zituen. Ikerketa horren interpretatzeko (ikus beheko irudia) 
honako hau da: 
 
Altuera bakoitzari nolakotasun espezifiko bat esleituko diogu: p nolakotasunak A 
taldearen ehunekoak adieraziko ditu, q nolakotasunak B taldearenak eta r nolakotasunak 
O taldearenak. Horrela, (p + q + r) = % 100. 

Ikerketa horretan harriduraz dakusagu (saio paradigmatiko egin zen garaian gogoan izan) 
euskaldunak ez zirela agertzen herri europarren I. eta II. sektoreetan. Gaur egun 
badakigu “herri europar” deitutakoak indoeuroparrak direla, izatez; eta jatorrizko populazio 
europarra, berriz, indoeuroparren inbasioen aurretik (K.a. 2500 inguruan hasi zirenak) 
Europan zeuden herri aurreindoeuroparrek osatzen zutela. 
 
Euskaldunak VI. sektorean agertzen dira, jatorrizkoak edo aborigenak deitutako herriekin 
batera: berbereak, guantxeak, georgiarrak eta osetiarrak –kaukasiarrak–, sardiniarrak, 
australiarrak,… eta beste batzuekin batera. Euskaldunei dagokienez deigarria da, 
gainera, talde aborigenen artean leku zeharo berezian kokaturik egotea, (B taldearen 
ehunekoa oso txikia edukitzeagatik).  
 
Ondorio benetan harrigarriak ziren eta paradigma berri bati ireki zioten atea, paradigma 
hori XX. mendearen erditik aurrera zabalduz eta argitasun handiagoa sortuz jarraituko 
zuena. Mende horren bigarren zatian zehar genetista talde ospetsuek buruturiko lanari 
esker (beste disziplina batzuekin baturik eta elkarloturik), Europan euskal identitateak izan 
zuen nortasun tronkala azaleratuko dute, eta Goi Paleolitoko garai urrutietaraino 
eramango dute. 
 
Euskaldunen artean O taldearen ugaritasunak jatorrizko etnia bat adierazten omen du. 
Populazioen genetikari buruzko ikerketek oso probabletzat jotzen dute, planetako leku 
jakin batzuk populatu zituen sapiens primitiboak O taldearen ehunekoak oso altuak izatea, 
eta A eta B taldeak, geroagoko jatorrizko herrien mutazioetatik eratorriak izatea. 
 
Peter D´Adamo jaunak, Bastyrko (Seatlee) Unibertsitateko Naturopatian doktore 1982an, 
eta gaur egun Tempeko (Arizona) Naturopatia Medikuntzako Unibertsitatean eta 
Portlandgo (Oregon) Naturopatia Medikuntzako Unibertsitatean klinikako zuzendari-
ondoko irakasle, espezialisten artean hautsak harrotu dituen liburu bat argitaratu du 
oraintsu. Liburu horretan, gure antzinako arbasoen elikadura eta odol-taldeen sorrera 
erlazionatzen ditu. 

Ikertzaile horren arabera, O tipoa homo sapiensaren talde primitiboenei legokieke, hau 
da, ehiztari-biltzaileei eta duela 42.000 urte bizi izan ziren haien kide europarrei (Cro-
Magnonei). Talde horiek ehiza hartu zuten elikapenaren oinarritzat, eta okelaren proteinak 
erregaitzat. Ehizaren bila egin zituzten migrazioetan, batez ere azken glaziazioaren 
bukaeran, Europan zehar eta planetako beste leku batzuetan hedatu zuten O odol-taldea. 
 
Kristo aurreko 25.000 eta 15.000 urte-bitarteko ingurumen-baldintza berriei erantzun 
gisara, Asiako edo Ekialde Hurbileko lekuren batean lehen nekazariak sortu ziren. 
Elikagai-iturri berrien kariaz, gizaki nekazarion digestio-sistema garauak eta laboreak, 
hala nola begetalak toleratzen hasi zen. Lehen talde sedentario horietan, lehen gizarteak 
sortu ziren, elikadura-mota berriak eta O taldea A bilakatzea edo mutatzea ekarri zuen, 
dieta-aldaketa izugarri harengatik sarritan sortzen ziren infekzioak gainditu ahal izateko. 
Denborarekin, A taldeak haragijaleen dieta digeritzeko gaitasuna galdu zuen, estatistika-
terminoetan hitz eginez, jakina. Europarrek A taldearen ehunekoak garrantzitsuak dituzte, 
euskaldunek eurek barne, nahiz eta ez ipar-europarrek bezainbestekoak. 
 
B taldea, K.a. 15.000 inguru eta 10.000 inguru bitartean sortu omen zen Ekialdean, 
Himalaiako lurralderen batean, giza migrazioek Afrikako sabana berotik Asiako mendi 
altuetako hotz gogorrera igarotzean jasan behar izan zuten klima-aldaketari erantzun 
beharraren eraginez agian. B talde hori mongoliarrekin Asian zehar zabalduko zen, haien 
dieta batik bat esnea eta esnekiak, baita haragia ere, zatekeelarik. B taldea ugariagoa da 
Ekialdean, ostera Europan, eta euskaldunen artean bereziki, oso baxua. 
 

 
 

 

A, B eta O odol taldeen (p, q eta r kopuruak ehunek oetan), 
Pirinioetako iparraldean eta hegoaldean 

 

 
Azkenez AB taldea dugu, ezohikoagoa, eta berau da oraintsukoena. Kaukasiarren A 
taldearen eta mongoliarren B taldearen arteko nahasturatik sortu zen, eta munduko 
populazioaren % 5 baino gutxiagok osatzen du. Duela hamar mendera arte ez zegoen 
halakorik Europan. Talde horrek eramaileen gaitasuna hobetu du mikrobio-infekzioen 
aurkako defentsak sortzeko.  
 
Dena den, A taldearen ehuneko garrantzitsua izateak O taldearen ehuneko bertsua edo 
handiagoarekin batera, antza denez Euskal Herrian gertatzen dena, herri hori 

mendebaldarra (A) eta bertakoa (O) dela baieztatzera garamatza. Euskaldunen 
mendebaldar izaera hori argiago geratzen da Streng doktorearen lanetan ageri den B 
odol-taldeen ehuneko hutsala (% 1,1) eta ABren hutsa (% 0) kontuan izanik. 
 
Geroztiko lanek emaitza horiek zehaztu eta biribildu besterik ez dute egin, aipatutako 
informazio-edukia kualitatiboki aldatu gabe. Are gehiago, Hego Pirinioetan buruturiko 
genetika-azterketak bateratuz eta Ipar Pirinioetan ikerketa originala eginez, Henri V. 
Vallois jaunak ekialde-mendebalde noranzko isuri hazkorra egiaztatzen du O taldeari 
dagokionez (r balio handiena egungo euskal eremuan) eta alderantzizkoa B taldeari 
dagokionez (ehuneko q urriena eremu horretan) (ikus ondoko horrialdeko irudia). 
 
Gainera, Pirinio mendikate osoan zehar eta mendi-inguruetan halako “homogeneotasun” 
bat hautematen da hiru indizeen artean (goian aipatutako isuriek sorrarazitako 
desberdintasunen barruan) frantses eta espainiar estatuetako gainerakoelin alderatzen 
bada, behintzat. 
 
Horren arabera, euskal etnia iraganean askoz hedatuagoa egongo zen piriniar eremu 
osoan, eta homogeneotasun antropologiko hura oraindik gaur egun ere islatuta dago 
goian aipaturiko odolmarkatzaileen ehunekoetan (heterogeneoak homogeneotasunaren 
barruan). Egungo euskal eremua litzateke, azkenez, garai urrun haietakoa argien islatzen 
duena. 
 

3. ZIBILIZAZIO PIRINIARRA 
 

Aurreko baieztapenaren adibideetariko bat “Zibilizazio piriniarra” deitutakoaren existentzia 
da, antropologiak, arkeologiak eta hizkuntzalaritzak frogatuta. Zibilizazio horrek 
Pirinioetako bi isurialdeetara hedatzen den eremu osoa hartzen du, inguruko kultura 
guztietatik argiro bereizten duten ezaugarri jakin batzuekin. Garaiari dagokionez, K.a. 
3000 / K.a. 1500 bitartean koka dezakegu, eta Euskal Herriko gune menditsu isolatuetan 
ia gaur egunera arte iraun du. 
 

 
 

 

Kultura piriniarraren zonalde megalitikoa (trikuhar riak), 
Barandiaranen arabera 

Euskararen eremuak. Bertan ikus daiteke nola Pirini oak izan zirela 
euskal lurraldearen bizkarrezurra. 

 

 
Kultura hori batik bat artzain-ekonomiaren inguruan egituratuta dago, eta monumentu 
megalitikoen eraikuntzarekin lotuta ageri da (batez ere trikuharriak), baita kanpai-antzeko 
zeramikarekin, metalen erabilpenarekin…  
 
Artzain-kulturaren kariaz, larre berrien bila, urtaroen arabera, joan-etorriko 
transhumantziak markatzen ditu nolabait kultura berri horren mugak, hain zuzen ere, eta 
piriniar kultura megalitikoarekin bat datorren mapa osatzen du. 
 

 
 

 

Europako geneen bosgarren osagai nagusia dugu irudi an. Kasu 
horretan zona beltza da uholde zenbaiten fluxuen is urbidea. Gero 
ikusiko dugunez, eremu horrek ekialdetik etorritako  neolitoarren 
eragina geldiarazi zuten aurreindoeuroparren popula zioen ezaugarri 
genetiko aborigenak gordetzen ditu (oraindik euskar a bizirik dagoen 
eremuan, hain zuzen). 

Kultura horrek, Pirinioez gain, Araba, Bizkaia eta Gipuzkoa hartzen ditu mendebaldetik 
eta Alpeetaraino ekialdetik. Pentsatzekoa da kostalde kantauriarren mendietaraino heldu 
izatea, Estrabonek berak ere kostalde horri euskaldunekin zuen homogeneotasun kultural 
eta etnologikoa azpimarratu baitzion. 
 
Hizkuntzaren aldetiko datuak ere iradokor bezain osagarriak dira, zeren toponimiak 
frogatzen baitu euskararen presentzia Pirinioetako mendikate osoan eta aldameneko 
gune menditsuetan. Beraz, egungo euskara eta aurreko atalean aipatutako O, A eta B 
odol-taldeen balioak lirateke milurtekoen zeharreko zibilizazio megalitiko haren lekuko 
oraindik biziak. 
 

 
 

 

Kantauriar-euskal-akitaniar-piriniar (Dordoinaraino  iparraldean eta 
Rhoneraino ekialdean) eremua izango zen Goi Paleoli toaren gunerik 
garrantzitsuenetako bat. Eremu horretan, euskal etn ia garatu zen eta 
seguraski protoeuskara batzuk jadanik hitz egiten z iren. 

4. JATORRIEN MISTERIOA: NONDIK SORTU ZIREN EUSKALDU NAK? 
SAPIENSAREN MIGRAZIOAK ETA AFRIKATIKO IRTEERAREN AR AZOA 
 
Gizaki modernoa (sapiensa) Afrikan sortu zen duela 150.000 urte inguru. Afrikatik abiatu 
eta gero, iparreranzko migrazio guztiak Ekialde Hurbilean bukatzen ziren, Europara nahiz 
Asiaranzko bidea oztopatzen zien tapoi bat aurkitzen baitzuten.  
 

 
 

Iparraldeko irteera irekita zegoen garai epeletan 
basamortuak larre bihurtzen ziren. Orduan, bazegoen  
Ekialde Hurbilera heltzerik. 

Izan ere, esparru horren 
ekialdera Zagros Mendiak dira, 
eta iparrera Taurus 
mendikateak (egungo 
Kurdistango barrutian); 
gainerakoan lakuak (Itxaso 
Beltza eta Kaspio), itsasoak 
(Mediterraneoa,  Gorria eta 
Persiakoa) eta basamortuak 
dira (Siriakoa eta Arabiakoa).  
 
Afrikan duela 150.000 urte 
lehen gizaki-lerroa (sapiens) 
sortu zenetik Paleolitoa bukatu 
arte Cro-Magnonen 
migrazioarekin gune 
kantauriar-euskalpiriniarre-tik 
Europarantz, arkeologoek eta 
meteorologoek dioskute lau 
denboratarte bero eta heze 
izan zirela soilik, Ekialde 
Hurbileko basamortuak gune 
heze eta epel bihurtu eta 
mendiek izotzen zati bat 
galdurik, barruti hori 
zeharkagarriagoa izan zedin; 
eta, azken batean, Ekialde 
Hurbileko tapoi hori ireki eta 
Asiako eta Europako 
kontinenteetara iristeko bideak 
zabal zitezen. 

Kantauriar 
Afrikatik 
etorritako 
leinu bakar 
batek (L3) 
ez-afrikar 
guztiak 
sortu zituen. 
Horien 
artean, 
soilik 
Europa 
populatu 
zutenei 
arreta 
egingo 
diegu liburu 
honetan. 
  
 

 

PLURIS
ILBA  

 

Hara helduz gero, tenperaturak hozten baziren, irte era gabeko 
bihurtzen zen zulo hura, mendikatez, lakuz, itsasoz  eta basmortuz 
inguraturik. Dena den “Ilargi Adar Emankorra” izene ko zona horretan 
nekazaritza sortu zen lehenengo aldiz, eta gero zab aldu zen eurasiar 
kontinente osoari. 

5. SAPIENS AFRIKARRAREN MIGRAZIOAK EUROPARANTZ (I):  LEHEN MIGRAZIO 
FUNDATZAILEA (AURIGNACIARRA) 
 
Europan izandako migrazioen ikerketari dagokionez, 37 ikertzailez osaturiko nazioarteko 
talde batek, Huddersfieldeko (Ingalaterra) Unibertsitateko Martin Richards genetista 
eboluzionista buru zuela, mtDNAri buruz eskuragarri ziren datu guztiak bildu eta Europako 
historiaurreari dagokionez ordura arte buruturiko ikerketa guztiak berrikusi zituen. Akatsen 
azterketa eta zuzenketa zehatz-mehatz bat egin ondoren, lerro fundatzaile jakin batzuk 
hauteman zituzten Europan, eta beste batzuk Ekialde Hurbilean. 
 
Aipagarria da, lehenbizi, hamazazpi leinu afrikarretatik (beltzez adieraziak) bat besterik ez 
dela –L3 deitutakoa– Afrikatik kanporako jauzia egin zuena. Beste era batera esanda, 
planetako bizilagun guztiak afrikar ama-lerro bakar batetik (Eba bakar batetik) datoz. 
 
L3 lerroak, jada Afrikatik kanpo, N taldea sortzen du Asian, eta hortik R taldea sortuko da 
Indiano lekuren batean, zeinengandik U taldea sortuko den. Azken hori mendebaldeko 
Eurasian kokatzen da, Eurasia izenak Europa eta Ekialde Hurbila barne hartzen dituen 
zona adierazten duelarik. 
 
Geroztik, U talde horrek U5 sortuko du besteak beste, Europan sartuko den sapiens-lerro 
(U-ren alaba genetiko) aspaldikoena; baina U5 horrek, Europara sartu aurretik, Ipar 
Afrikaren zati bat (libiko-berberearra) populatuko duen U6 lerroa (U-ren iloba) sortuko du 
bere aldetik. Erloju molekularraren arabera, U5 lerroak 50.000 urte inguruko 
antzinatasuna dauka eta haren oinordekoak beraren sorlekuko zona gutxituetan besterik 
ez dira aurkitzen Turkian, Armenian, Azerbaijanen eta Kurdistanen. 
 
Eta honako hau eransten du Stephen Oppenheimer, Oxfordeko irakasleak: “U5 Europa 
osoan aurkitzen den arren, badakigu U-ren iloba zaharrenak, 40.000 urte inguruko 
antzinatasuna duen U5a delakoak, Herrialde euskal-espainiarrean duela eraginik 
handiena. Euskal eremuak, azken glaziazioan Europako babesleku gutxienetariko bat 
izandakoak, jatorrizko dibertsitate genetikoaren lagin gehiago zaindu ditu Mendebaleko 
Europaren beste zona batzuen aldean”. 
 

 
PLURISILBA  

 

Populazioko genetikak dioen arabera, Europa populat u zuten lerroak 
bi baino ez ziren izan. Lerro bat Itsaso Beltzaren azpitik igaro zen eta, 
bestea, Asia aldera jo ondoren, gero, bira egin zue n eta Europara 
zuzendu zen, Itsaso Beltzaren goiko eremua zeharkat uz. 

URISILBA 

 

Aurignacaldiko aztarnategien banaketa. Banaketa hor rek bat egiten 
du populazioen genetikak azaldutako migrazioarekin.  

 

 
Baina zein datazio arkeologikoekin koerlaziona daitezke populazioen genetikak Europari 
buruz ematen dizkigun datuok? Zaltzarik gabe, migrazio aurignaciarrarekin. Ondoko 
mapan ikus dezakegu lehen migrazio genetiko fundatzaile europarra, dagoeneko dataturik 
dauden aurignacaldiko aztarnategiekin (37.000 urtetik gorako antzinatasunarekin) 
koerlazionatuta. Biak ezin hobeki ahokatzen direla ikusten da. Irakur dezagun 
Oppenheimer irakaslearen lumatik migrazio haren azalpena: 
 
“Goi Paleolitoko kultura aurignaciarra Bulgarian agertu zen, horra Turkiatik etorrita 
seguruenik, duela 50.000 urte baino gutxiago (46.000 urte inguru). Harri-tresnen estilo 
berria laster hedatu zen Danubion gora Istállósko-raino (Hungaria), eta gero hortik 
harago, Willendorf-eraino (Austria). 
 
Aurignac-kulturaren mugimendua, antza denez, etengabea ibaian gora eta itsaso 
Beltzerantz, azkenean Danubio arroaren goialdera iritsi zen Geissenklöterlen (Alemania). 
Baina hori gertatu baino askoz lehenago, Aurignac-kultura Austriako hegoaldera iritsia 
zen eta ipar Italiara sartu. Hortik mendebalderantz hedatu zen azkar Kosta Urdinetik, 
Pirinioak zeharkatu zituen, eta, Castillo (Kantabria) kobatik igaroz, Portugaleko kostalde 
Atlantikora iritsi zen, azkenik, duela 38.000 urte inguru.” 

6. SAPIENS AFRIKARRAREN MIGRAZIOAK EUROPARANTZ (II) : BIGARREN 
MIGRAZIO FUNDATZAILEA (GRAVETTEARRA) 
 
Martin Richards ikertzaileak eta bere laguntzaileek Europarantz jo zuen beste leinu 
migratzaile bat aurkitu dute, H eta V haplotaldeez osatua, bata zein bestea kontinente 
osoan banatuta gaur egun, eta biak R asiarretik eratorritako aurre-HV leinutik datozenak. 
 
Hortaz, mtDNAren eta Y kromosomaren ikerketetan oinarrituta, populazioen genetikako 
ikertzaileek Europaren bigarren inbasio bat izan zela hauteman dute, hori ere Zagros 
mendien hegoaldetik, baina aurreko puntuan aipatutako U5 aurignaciar fundatzailea baino 
15.000 inguru urte geroagokoa. 
 

 
Goi Paleolitoko emakumeen irudien gunerik gravettea rren garantzitsuenak.  
 

(1), (2) eta (3) guneak dira garrantzitsuenak, bert an aurkitu baitira % 95 ale.  
 

Mapan ageri diren emakumeen irudiak dira Leroi-Gour hanek, estiloen ikerketa 
egiterakoan, erabilitako lagina. 
 

 
Europara jotzen duen bigarren leinu migratzaile horri HV deitzen zaio, bi odol-taldekideok 
Europa osoan banatuta daudelako gaur egun. HV delakoaren hedapena Europaren 
mendebaldera eta hegoaldera duela 33.000 inguruan datatu dute. Eta sarraldi horretarako 
bi bide alternatibo daude: 
 
1. Eredua: Migrazio transkaukasiarra: Richard Willems eta Toomas Krivisild ikertzaileek 
zuzendutako genetista-lantalde estoniar batek iradokitzen du HVren lehen erroak hego 
Asian aurkitzen direla, ipar-mendebaldeko Indian eta Katxemirako zonan 40.000 urteko 
antzinatasunarekin, baina lehen loraldi euro-mendebaldarraren gunea Transkaukasian 
gertatu zela geroago. Aipatu lantaldeko ikertzaileek iradokitzen dutenez, Beltza eta 
Kaspio itsasoen tartea betetzen duen Kaukaso mendigunea izan zen ama-ildoko zenbait 
leinu europar ren lehen migrazioen abiapuntu genetikoa Goi Paleolitoan zehar, 
migrazioetariko garrantzitsuena HV izanik. 
 
Aita-ildoa aztertzen badugu, berriz, Y kromosomaren I haplotaldea osatzen duen Inós 
leinua Ukrainian eta Balkanetan nagusi izateak zera iradokitzen du: ama-ildoko HV 
leinuaren eta kultura gravettearraren arteko lotura egon zela, zeren migrazio genetikook 
koerlazionaturik baitaude. Danubio aldetik gune euskal-akitaniar-piriniarrerantz eta gune 

ukrainarrerantz hedatu ziren venus gravettearren kultura migrazioen eta datazio 
arkeologikoekin bat egiten dute datu genetikoek. HVrekin gertatzen den bezala, ez dago 
argi Ekialde Hurbileko jatorria Inós leinuarentzat. Beraz, Migrazio transkaukasiarren 
hipotesiak irekita jarraitzen du. 
 
Kaukaso mendiak igaro ondoren, HV leinua Europako bazter guztietara hedatu zen, nahiz 
eta haien oinordeko ugariago aurkitzen den, gaur egun, Europaren ipar-aldean eta hego-
mendebaldean. Askoz geroago, Azken Glaziar Gorenean (Solutrealdian, duela 20.000 / 
16.000) Europako leku asko habitaezin bihurtu zenez, zenbait gune isolatutan soilik (hain 
zuzen ere venusen arte gravettearra garatu zen guneetan) iraun zuen giza jarduerak, 
garrantzi berezia hartuz gune kantauriar-euskalakitaniarrak, zeinek, hegoalderago 
aurkitzearren eta babeslekurako koba karstiko ugari izatearren, populazio hazi bati 
bizilekua eman ahal izateko klima-baldintza onenak baitzituen. 
 
Barruti horrexetan garatu zen gainerako Europan aurkitu ez den solutre-artea, zeinetan 
animaliek garrantzi berezia hartu eta venusak desagertzen diren; gainera, gune horretan 
populazio iraunkorra izanik, batetik, eta isolamendu biologikoaren kariaz, bestetik, HV 
leinuak mutazio bat izan zuen. Azken Glaziazio Gorenaren ondoren, eta alaba (V) bat 
izan zuen, V leinu europarra sortu zelarik, ondorioz, gune horretan. Mutazio horixe da 
geroago genetistek hautemango zutena eta arrasto ezin baliotsuago bat emanen ziguna 
glaziar berantiarreko eta osteko Europa osoa kolonizatu zuten migrazio kantauriar-euskal-
akitaniarrak argitzeko. 
 
2. Eredua: Asiatik abiaturiko migrazioa. Alternatiba hori elikatzen dute duela 40.000 urte 
baino lehenagoko gizaki modernoen gune horretako okupazioa adierazten duten aztarna 
arkeologikoek. Altái errusiarreko bi aztarnategitan ere Aitzin Goi Palelitoko teknologia 
aurkitu da, Siberiako hegoekialderantz hedatu zena duela 39.000 urte inguru. Horrek 
erakusten du Asiako erdialdean aski goiz izan zela Errusian zehar Europa inbaditu ahal 
zezaten gizaki modernoen leinurik. Hipotesi hori zuzena balitz, esandako guztiak zera 
adieraziko liguke: M17 hura Indiatik edo Pakistanetik irten zitekeela Katxemiran zehar, 
eta, lehenengo Asiako erdialdera eta gero Errusiara iritsi ondoren, azkenez Europara joko 
zuela. 
 
Europarantz jotzen duen lerroaren jatorria ondo kokatuta dirudien arren Altái barrutian edo 
agian harantzago, talde horren banaketa ez da hain argia Europa barnean. Semino 
jaunak eta bere lantaldeak duela 27.000 urteko data ematen diote M17 leinua Europara 
iristeari. Nahasiagoa da Europa barnean markatzaile horren banaketa, nahiz eta 
Danubioranzko adar bat dagoela hautematen den. Balizko migrazio horixe litzateke adar 
bikoitzarena, bata eskuinera (Don ibai-arrora) eta bestea ezkerrera (gune euskal-
piriniarrera), kronologia aldetik bat letorkeena Danubio erdialdetik gertatu zen venus 
gravettearren migrazio bikoitzarekin. 
 
Gainera, beste markatzaile genetiko batzuez baliatzerik ere badago. Horrela, M17 hori 
Oppenheimer jaunak kondaira errusiarren omenez Ruslán deitzen dion leinu genetiko 
zabalago baten semea da. Zantzu genetiko guztiek adierazten dutenez, Ruslán leinuak 
garrantzi handia dauka Europan (batere ez ostera Asian, nahiz eta bertan ugaria izan 
M17 semea), eta batez ere Mendebaldeko Europan, non ehuneko gorenak Euskal Herrian 
(% 86) eta Britainiar Uharteetan ematen dituen. 

7. EUSKAL JATORRIA GLAZIAZIOEN OSTEKO EUROPAN 
 
Peter Forsterrek glaziarren osteko historiaurre europarraz burututako ikerketa 
genetikoarekin hasiko gara orain aipagai dugun artikulua baino lehenago egin zuen lan 
batekin, dagoeneko ezagun dugun Antonio Torronirekin batera eta 33 ikertzailez 
osatutako diziplinarteko lantalde baten barruan. Ikertzaile italiar, alemaniar, ingeles, 
kanariar, finlandiar, katalan, kroaziarrak, eta abar; lan hori 2001ean eman zuten argitara 
izenburu honekin: “A Signal, from Human mtDNA, of Postglaziar Recolonization in 
Europe”. 
 
Lan horixe da gero oinarritzat hartuko duena goian aipaturiko Investigación y Ciencia 
aldizkarian gai berari buruz idatzitako artikuluan. Izan ere, 2001eko ikerketan mtDNA 
genearen V haplotaldea aztertzen da, zeinek, dagoeneko dakigunez, egungo gune 
euskal-akitaniarrean baitauka maximo bat. Hortaz, lan haren arabera, aipaturiko 
haplotaldearen banaketa Europan zehar eta Afrikan zedarrituz, agerian geratzen da gaur 
egungo gune euskal-akitaniarretik abiatuta uhin genetikoki beherakorra hautematen dela, 
eta, distantzia genetikoekin zerikusi duten datazio-metodoetan oinarrituta, odol-talde 
horren nukleoa glaziazioaren osteko aldiarekin bat datorrela, Madeleinealdiaren 
hondarrean. 
 
Uhin horrek hedapen bat bistaratzen du, gune kantauriar (jadanik murriztua)-eusko 
akitaniarpiriniarretik (betiere mendebal-isurialdea nabarmenduz bereziki) abiatu eta, 
harrezkero, izotz iraunkorretatik libre eta lehen aldiz kolonizatuak izateko prest aurkitzen 
ziren, Europako lurraldeak.  
 
Peter Forsterrekin esan dezakegu Europa egiazki kolonizatua izan zela orduan, hobeto 
esanda birkolonizatua (zeren lehenago neanderthaldarrak eta beste batzuk izan 
baitziren), eta aitzin-euskaldunak izan zirela kolonizatzaileok, zeintzuen oinordeko 
zuzenak oraindik Pirinioetako mendebaldean bizi diren, baina haien geneak Europa 
osoan barreiatuta dituztela gaur egun, oraindik ere. Aipagarria da hedapen genetiko 
horiek eta aurreko kapituluan aipatutako arkeologia-alorreko arpoiekin nahiz 
propultsagailu dekoratuekin zerikusia duten hedapenak koerlazionatuta daudela, hala 
espazioari nola garaiari dagokienean, oraindik sinesgarritasun handiago emanez ikerketa 
genetikoen irakurketari. 
 
 
 
Izar itxura duen goiko 
parteak gune horretatik 
orain dela 10.000-
15.000 urte hedapen 
indartsua sortu zela 
esan nahi du. 
 
Ikus daiteke euskal 
osagaia (laranja-
kolorea) nola 
agertzen den abar 
askotan, gure gunetik 
sortutako hedapenaren 
ondorioz. 
 
 

 
 
Esan bezala, 2001eko lanean euskal gunetik iberiar Penintsularen hegoalderantz jo eta 
Afrikara ere iristen diren migrazio-mugimenduak ere ageri dira. Guk, Penintsularen 
erdigunearekin baino gehiago, Levanteko kostaldearekin (Levanteko artearekin) 

erlazionatzen ditugunak, antza denez Forsterrek berak ere egiten duenez Investigación y 
Cienciako artikuluan (eboluzio isogenikoan, berriz, hegoalderanzko baino –Gibraltar– 
ekialderanzko joera hautematen da). Gai interesgarri honi buruz irakurleak Euskal 
Zibilizazioa liburutik atera dezake zenbait gogoeta orokor. Halere, hain munta handiko 
gaiaren azterketak eta azalpenak aldendu egingo gintuzkete liburu honetarako egituratu 
dugun narrazio-ildotik eta, beraz, oraingoz behintzat, eta gogoz kontra bada ere, alboan 
utzi beharko dugu. 
 
Oso interesgarria da, baita, Forster jaunak europarren zuhaitz filogenetikoan egindako 
emaitzak hautematea Investigación y Ciencia-ko artikuluan. Dendograma horretan, 
distantziek denbora-unitateak adierazten dituzte. Dendogramaren goiko aldean, banako 
ugari biltzen duen izar-formako zirkulutxo bat nabarmentzen da. Horrek zera esan nahi 
du: gune horrexetatik sortu zela, duela erlatiboki gutxi (distantzien tarte-une laburrari 
erreparatuz gero), hots, duela 15.000 / 10.000 urte, hedapen oso indartsu bat (lerro 
anizdun izarra). Ikus dezakegunez, baskoi-osagaia oso garrantzitsua da ondorengoen 
lerro ia guztietan. Forsterren iritziz, horrek guztiak zera adierazten du: gene europarren 
3/4 inguru baskoi-jatorrikoak direla, eta, beraz, aurreindoeuroparrak. 
 

 
 
 
Irudian gune 
euskal-
akitaniarren 
gunetik sortu 
diren 
kurba isogenikoak 
(V 
haplotipoarenak) 
nola banatzen 
diren 
adierazi da. 
 

 

 

“Investigacion y 
Ciencia” 
aldizkarian 
agertzen 
den 
Madeleinealdian 
gertutako 
Europako ko-
lonizazioa 
gune euskal-
akitaniar- 
piriniarretik. 
Horregatik, 
gaur egun, 
europarren 
geneen artean, 
3/4 
euskal geneak 
dira (artikuluak 
dioen arabera).” 

8. URA NAGUSI ZEN KONTINENTE BATEN KOLONIZAZIOA 
 
Glaziarrak astiro-astiro urtu eta gero azaleratu zen Europa hark, lurralde tinkoa baino, 
zingiraz eta lakuz beteriko kontinentea zirudien. Eurasiako kontinentea milaka ibaik eta 
errekak zeharkatzen zuten, zeinen urak glaziar desagertu berrien pisuz hondoraturiko 
lurralde behereetarantz isurtzen baitziren etengabe; eta horrela sortutako laku handi nahiz 
txikiak gainez egin eta beste hainbat lakuz eta zingiraz betetzen zen lurrazala. Beheko 
irudian ikus daiteke ibai eta laku nagusien egoera duela 14.500 urte inguru. Glaziarrren 
osteko lehen migrazioek populatzeari ekin zioten continente eurasiar erraldoi hark ur-
kontinente bat ematen zuen beste ezer baino gehiago. Egoera horrek eragina izango 
zuen, eta handia, gune kantauriar-euskal-piriniarretik emigratzen hasi ziren ehiztari-
biltzaile haiengan. Lekuei izenak ezartzerakoan, uren eta urarekin loturiko landaredia, 
gune geografiko eta bideetako izendapenek garrantzi berezia hartuko zuten hitz 
toponimikoetan. 
 
Hori guztia jakin gabe ere, Hans Krahe, 1950eko hamarkadan, hidronimia (urarekin 
zerikusia 
duten toponimoak) aztertzen hasi zen eta gaur egun eredugarritzat hartzen diren lan 
batzuk argitaratu zituen. Krahe berehala konturatu zen Europan hidronimiak zuen 
garrantziaz eta ondorio garrantzitsuak atera zituen, atera ere: 
 
1) Hidronomoetan erabilitako terminologiaren azpian oso antzinako hizkuntza-substratu 
bat zegoela, hein batean estalia. 
 
2) Dirudienez hidronimia europarra hain garrantzitsua izan zen hura asmatu zutenentzat, 
non deklinabide berezi bat eratu baitzuten berarentzat. 
 
Krahe biziki saiatu zen sistema hura garatu zuten herriaren edo herrien aztarnak bilatzen, 
baina soluziorik gabeko problema baten aurrean aurkitu zen. Izan ere, Krahe-ren 
hizkuntzalari-formazioa indoeuropar lerrokoa zen eta hartara mugatua zen, eta 
hidronimiaren oso antzinako substratu hura indoeuroparrera primitiboan aurkitu nahi izan 
zuen. Saio hark porrot egin zuen, baina gero beste batzuek, beste ikuspegi batetik, gaiari 
aurre egin zioten. 
 
Theo Vennemann izan da aitzindaria. Lehenago Los Angelesko Kaliforniako 
Unibertsitatean eta gaur egun Munich-eko Ludwig-Maximilian Unibertsitatean 
germanieran eta hizkuntzalaritza teorikoan irakasle den horrek, Kraheren lanaren 
ondorioak jasoz, gehi arkeologiaren eta populazioen genetikaren bidez, glaziazioen 
osteko migrazio paleolitoarrez dakigun guztia jakinda, zera planteatu zuen: aspaldiko 
mundu hark sorturiko hidronimia hizkuntzalaritza-ikuspegitik dezifratzeko giltza ez dago 
aurkitzerik hizkuntza indoeuroparretan, nahiz eta oso antzinakoak izan, baizik eta 
glaziaziazioen osteko garai haietan mintza zitezkeen hizkuntzen senideengan. Argi dago 
hizkuntza aurreindoeuroparretan pentsatzen zegoela. 
 
Oztopoa zen iberiera, etruriera, minoikoa, piktoa eta halakoak, hizkuntza 
aurreindoeuroparrak izan arren, desagertuak zirela, eta, beraz, arazo handiak ematen 
zituztela halako ikerketa baterako. Vennemannek ez zuen izan zalantzarik: labirinto 
hartan sartzeko eta gauza argirik ateratzeko Rosetta-harria euskara izan zitekeela 
pentsatu zuen. Hizkuntza aurreindoeuroparra zen, oraindik bizia, eta, ikertzaileen iritziz, 
aspaldiko historiaurrean jatorria zuena; gainera, glaziazioen osteko inbasio paleolitoarrak 
abiatu ziren gunearen barruan zeuden kokaturik. Ba al zegoen gehiago eskatzerik? 
 
Beraz, Europako hidronimiari ekin zion eta horri buruzko lan biziki interesgarri batzuk 
argitaratu zituen, aurreindoeuroparrera lerraturiko ikuspegi berriari jarraiki. 

Kristo aurreko 12.500. urte inguruan, Eurasiako izo tz-plaka urtzearen ondorioz, 
Lurraren iparraldea lakuz eta ibaiz josita geratu z en. Irudian dugun mapa, W. 
Ryan eta W. Pitman geologoek egindako ikerketen ond orio da. 
 

 
 

9. EUSKARA, LEHEN EUROPARREN HIZKUNTZA 
 
Vennemannen iritzirako, deigarria da lexiko-sustrai bera duten ur-lekuak izendatzeko 
toponimoak hain ugariak izatea Europa osoan zehar. 
 
Horrela, maiz aurkitzen dira al-/alm- hizkiez hasten diren izenak, bai (Aller, Alm, Alme, 
Almana, Alantia), baita Penintsula Iberikoan (Alba, Alenza, Almar, Almanza, Almonte, 
Almantes,…). Ugariak dira, halaber, sal-/salm- hizkiez hasten direnak (Saale, Sale, 
Salusia, Salica,…). Beste talde bat osatzen dute var-/ver-/eber- hizkiez hasten direnak 
(Werre, Warne, Warmenau, Warme Aue,…), zeinek hiriak eta hiriotatik igarotzen diren 
ibaiak izendatzeko erabiltzen diren sarri-sarritan; Alemanian badira horrelako zazpi 
udalerri, baita Frantzian ere ezin konta ahala, fonetika-ezberdintasunak gorabehera.  
 
Ebro ibaiari, erromatarrak hara iristean euskaraz egiten zen eremuan, haiek Iberus deitu 
zioten, ibar/iber osagaia (euskaraz ibaibidea esan nahi duena) barne daraman izena. 
Montenegron eta Serbian Ibar ibaia dugu; hego Alemanian, berriz, Ebrach izeneko bi ibai 
dira, eta Eberbache izeneko asko; Hessen-en Ibra dago, Austrian Ibisa ibaia, eta abar. 
Bestalde, is-/eis- osagaia 200etik gora ibaibidetan ageri da hasi Norvegiatik eta 
Italiaraino, eta estatu espainoletik Errusiako lurralde urrutietaraino: Iselfjorden (Norvegia), 
Isa (Italia), Isar eta Eisach (Alemania), Isainka (Errusia), Iesla (Lituania), Jizera (Txekia), 
Ijssel (Herbehereak), e.a. Azkenez, ur- osagaia ere oso ugaria da Europa osoan: Urula 
(Norvegia), Irwel (Britainia Handia), Ourthe (Belgika), Auerbach, Urbach, Urach, Aurach 
(Alemania), Urofia eta Huriel (Frantzia), Urwis (Polonia), Ura (Errusia),… 
 
Vennemannen arabera, Europako izen hidrografikoen ostean, is, ur, ibar eta halako 
fonemak edo hitzak erakusten dute muturra. Den-denek dute urarekin edo berorren 
ibaibide naturalarekin zerikusia daukan esanahia, eta guztiak aurkitzen dira, hain zuzen 
ere esanahi berarekin, egungo euskaran aktibo dirauen lexikoan. 

Hortaz, hizkuntzalari germaniarrak urarekin zerikusia duten bost hizki-talde horiek barne 
hartzen zituen mapa bat egin zuen, Europa osoa estaliz hitzokin. Bestalde, badira *kar(r)a 
(harria), *mal (harkaitza), *aran (harana) eta halako beste tipologia batzuk Antonio Tovar 
hizkuntzalariak 70eko hamarkadan ikertu zituenak eta Vennemannek jaso. Bada, mapan 
barreiatutako puntuen banaketak sortzen duen inpresioa benetan da harrigarria, zeren 
oso ondo egokitzen baitzaio Julienek (1968) glaziazioen osteko aldiari dagokion 
Madeleine-kultura materialaren banaketari (astadun arpoien banaketa) eta Bolsinskik 
(1982) propultsagailu dekoratuei buruz egindakoari; eta oso bat dator, halaber, Antonio 
Torroni eta Peter Forster ikertzaileek mtDNA haplotipoen Europako banaketaz egin zuten 
Madeleineren hedapenaren maparekin. 
 
Berriro ere arkeologiak, populazioen genetikak eta paleo-hinkuntzalaritzak puzzle oso 
iradokor eta koherentea egituratzen digute, Cavalli-Sforzari atera zitzaionaren antzekoa. 
Dirudienez, Europa, azken glaziazioaren ondoren, gune kantauriar-euskal-piriniarretatik 
abiaturiko Cro-Magnonen bi migrazio-uhinek populatu zuen, agian sarriago bigarrenak. 
Pirinio inguruetako Cro-Magnon haiek, dirudienez, utzi zituzten aztarnak ikusirik, 
euskararen senide ziren hizkuntzak erabili zituzten.  
 
Izotz-hormetatik Europa azaleratu berrian zehar hedatu ziren, eta, 10.000 urtetik gorako 
ibilbide luzearen ondoren, XXI. menderarte iritsi den arrasto biologikoa nahiz linguistikoa 
utzi zituzten. 
 
Gauzak horrela izanez gero Bernardo Estornes jakintsuak zioen moduan, “ez dezagun 
utzi ahanzten euskara historiaurreko latina izan zela”. 
 

 

Theo Vennemannek 
paleohizkuntzalariak 
lortutako mapa. Mapa 
horretan agertzen 
dira Europan urarekin 
loturik dauden erro 
aurreindoeuroparrak 
(euskal erroak). 
 
Harrigarria 
da ikustea mapa 
horrek bat egiten 
duela 
Europan gertatutako 
Madaleinealdiko 
migrazioekin 
(euskal gunetik 
abaitutako 
V haplotipoaren 
banaketarekin, 
hain zuzen).  

 

 
 


